ԱՄՓՈՓԱԹԵՐԹ   
«ՈՐՊԵՍ ՆՎԻՐԱՏՎՈՒԹՅՈՒՆ ՀՈՂԱՄԱՍ ԸՆԴՈՒՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ԿԱՌԱՎԱՐՈԻԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 
       
	1. Կադաստրի կոմիտե
	15.07.2025թ.

	
	N ՍԹ/13454

	Առաջարկում ենք Նախագծի 1-ին կետում «24.288.000 (քսանչորս միլիոն երկու հարյուր ութսունութ հազար) հազ. դրամ» բառերը փոխարինել «19.650.766 (տասնինը միլիոն վեց հարյուր հիսուն հազար յոթ հարյուր վաթսունվեց) ՀՀ դրամ» բառերով, իսկ «5.984.000 (հինգ միլիոն ինը հարյուր ութսունչորս հազար) հազ. դրամ» բառերը՝ «4.915․416 (չորս միլիոն ինը հարյուր տասնհինգ հազար չորս հարյուր տասնվեց) ՀՀ դրամ» բառերով։
	Ընդունվել է։
Կատարվել է համապատասխան փոփոխություն։




	2. Ֆինանսների նախարարություն
	22.07.2025թ.

	
	N 01/9-2/16311

	1. Հիմնավորման համաձայն, տարածքների անժամկետ անհատույց օգտագործման (կառավարման) իրավունքով ՊՈԱԿ-ին տրամադրումը կնպաստի անտառային տարածքների արդյունավետ կառավարմանը և հետագայում նոր անտառածածկ տարածքների հիմնմանը: Այս կապակցությամբ, նկատի ունենալով, որ ՊՈԱԿ-ի գործունեության (այդ թվում՝ պահպանության) ֆինանսավորման աղբյուր են հանդիսանում նաև պետական բյուջեից հատկացումները, առաջարկում ենք ներկայացնել ՊՈԱԿ-ին նոր տարածքների տրամադրման պարագայում վերջինիս հետագա պահպանության, անտառածածկ տարածքների հիմնման և խնամքի նպատակով պետական բյուջեից հնարավոր լրացուցիչ միջոցների անհրաժեշտության կամ բացակայության վերաբերյալ տեղեկատվություն:
	Ընդունվել է։
Նախագծի հիմնավորման 5-րդ կետում նշված է, որ նախագծի ընդունման դեպքում պետական բյուջեում ծախսերի ավելացում կամ կրճատում չի նախատեսվում:

	2. Առաջարկում ենք նաև Նախագծի շրջանակներում բացահայտել համայնքի կողմից այդ տարածքների ՀՀ-ին փոխանցման շարժառիթները:
	Ընդունվել է։
Կատարվել է համապատասխան լրացում։

	3. Տարածքային կառավարման և ենթակառուցվածքների նախարարություն
	22.07.2025թ.

	
	N 01/9-2/16311

	«Որպես նվիրատվություն հողամաս ընդունելու և ամրացնելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չկան։

	Ընդունվել է ի գիտություն։

	4. ՀՀ վարչապետի աշխատակազմի իրավաբանական վարչություն
	22.09.2025թ.

	
	N 02/16.3/30843

	Հիմք ընդունելով «Նորմատիվ իրավական ակտերի մասին» օրենքի 13-րդ հոդվածի 1-ին մասի կարգավորումները՝ նախագծի նախաբանում անհրաժեշտ է հղում կատարել միայն սույն որոշման ընդունման համար Կառավարությանը համապատասխան լիազորություն վերապահող իրավական ակտի հոդվածին կամ մասին, իսկ ոչ վերաբերելի դրույթների ամրագրման անհրաժեշտությունը բացակայում է:
	Ընդունվել է։

Նախագծի ընդունման հիմքերից հանվել է ««Կառավարչական իրավահարաբերությունների կարգավորման մասին» Հայաստանի Հանրապետության օրենքի 5-րդ հոդվածի 5-րդ մասով» դրույթը։



